
Jato alpskih galica (Pyrrhocorax graculus) na Bjelašnici
Alpine Chough (Pyrrhocorax graculus) flock on Bjelašnica mountain

A flock of at least 538 Alpine Chough individuals was observed above the 
southern slopes of Bjelašnica on 13 November 2021, in the early afternoon.

U potrazi za jamom Čančarica na Kočare ispod opservatorije na Bjelašnici 
13.10.2021. godine, do koje sam već dva puta dolazio i oba puta registrovao 
gnježđenje alpske galice, ostao sam „praznih šaka“. Doduše, ulaz u jamu je 
prečnika manjeg od jednog metra, ali opravdanje može biti samo što se ni sa 
dva metra udaljenosti otvor ne vidi. U oba slučaja ranije, da ptice nisu uletile u 
jamu, ulaz ne bih našao. Ovaj put je gnježđenje bilo davno završeno, ali smo zato 
bili počašćeni ogromnim jatom alpskih galica koje su oko 14:00 sati doletjele iz 
pravca opservatorije, letjele prema selima Brda i Lukavac, zatim prema brdu 
Kočerin i ponovo se u više manjih grupa vratile prema opservatoriji. Povremeno 
bi slijetale na travnate površine, vjerovatno radi hranjenja. Očito da se u kasnu 
jesen ove ptice sakupljaju u velika jata radi seobe na planine u Hercegovini. Ovo 
su bili možda posljednji topli dani, a južne osunčane padine Bjelašnice pružale 
još dovoljno hrane. Prema fotografijama minimalan broj ptica bio je 538. To je do 
sada najbrojnije zabilježeno jato. Jata slične veličine, otprilike u ovo doba godine 
već su opažena na Maloj Čvrsnici (375 ptica 2006. godine) i Visočici (435 ptica 
2009. godine) [Mulaomerović J., 2010. Žutokljune galice (Pyrrhocorax graculus) 
kod Spionika. Bilten Mreže posmatrača ptica u Bosni i Hercegovini, 6(6): 71.].

Slika 1. Jato alpskih galica na Bjelašnici (Foto: Jasminko Mulaomerović)
Figure 1. Alpine Chough flock on Bjelašnica mountain (Photo: Jasminko Mulaomerović)


